
1. Introducién e marco legal.

A familia e a escola son os primeiros ambitos de socializacién e de construcién dunha

cultura que pode cambiar ou perpetuar formas de pensamento e de accion social.

Familias e profesorado son decisivos para a transmisién de valores de respecto, tolerancia e
igualdade entre homes e mulleres. Asemade desempenan un papel importante na
compensacion de desigualdades: e entre elas, as que provefien de prexuizos sexistas e que

poden incidir no desenvolvemento de nenos e nenas desde os seus primeiros anos.

Debido a que familia e escola proporcionan modelos de conduta, a sociedade pide a toda a
comunidade educativa a sua participacion activa na transmision dunha cultura que promova a

igualdade de dereitos, o respecto e a colaboracion.

Desde a escola débese desenvolver unha reflexion critica sobre aqueles aspectos que

poden xerar discriminacién entre as persoas polo simple feito de ser de distinto sexo.

A sociedade confia no labor da escola nestes asuntos de especial sensibilidade e demanda

social.

A educacion para a igualdade debe realizarse desde as idades mais temperas, mediante unha
aprendizaxe que promova en cada persoa habitos no persoal e na sua relacion cos demais. A
escola pode preparar un itinerario formativo, unha auténtica educacion integral, que facilite o
desenvolvemento de cada individuo, home ou muller, en todas as suas dimensiéns, que
traballe activamente e de modo transversal para a superacion de prexuizos e estereotipos
sexistas. Sen esquecer que as diferenzas entre os sexos son enriquecedoras e que a
igualdade non é a eliminacion das diferenzas, senén a eliminacion de toda discriminacion e

desigualdade por mor desas diferenzas.

O obxectivo fundamental da educacion € o de proporcionar aos nenos € nenas unha formacion
plena que lles permita conformar a sta propia e esencial identidade. O papel da escola é
esencial na adquisicién deste obxectivo. E importante recofiecer que se queremos un futuro de

igualdade de condicidons entre homes e mulleres nun mesmo espazo empresarial, politico,

educativo,... € necesario que desde a comunidade educativa e, sobre todo, desde a nosa

actividade como docentes reforcemos o valor da coeducacion.

Nesta lifia xurde o presente plan de igualdade cun claro caracter transversal. Entendendo a
igualdade como unha relacién de equivalencia, na que todas as persoas tefien o0 mesmo valor, e
por iso son iguais e por isto trataremos de inculcar no noso alumnado que: “a igualdade admite

diferenzas, pero non desigualdades”.

O desenvolvemento do Plan de Igualdade no centro é responsabilidade de toda a comunidade
educativa e a sla elaboracion e inclusibn no Proxecto Educativo corresponde ao Equipo
Directivo baixo asesoramento e colaboracién do Departamento de Orientacion e do claustro de
profesores e profesoras. Neste recolleranse as actuacions en materia de igualdade,

coeducacién e prevencion da violencia de xénero a desenvolver no centro.

A necesidade e o desexo de construir unha sociedade que avance cara & igualdade esta
presente en todas as politicas publicas e na lexislacion vixente tanto a nivel europeo como

estatal ou/e autonémico.

O Principio de igualdade entre homes e mulleres aparece recollido no artigo 8 do Tratado do
funcionamento da Unién Europea. No &mbito estatal, a Constituciéon Espafola de 1978
recofiece a igualdade de homes e mulleres ante a lei (art. 14) e o deber de promover unha

igualdade real (art 9.2). O mesmo ocorre no noso Estatuto de Autonomia.

Asemade, a lexislacion educativa inspirase no marco legal antedito en materia de igualdade
para vehicular as politicas publicas en materia de igualdade, tal e e como se reflicte nos

seguintes referentes legais:

A Lei organica 2/2006, do 3 de maio, de educacién xa manifesta que a educacién é o medio de
transmitir a cultura, cofiecementos e valores, asi coma de renovalos, e que na escola deben
desenvolverse valores que fomenten a igualdade entre homes e mulleres, a prevencion da
violencia de xénero e educar a igualdade de dereitos e oportunidades entre homes e

mulleres.

A Lei organica 3/2007, do 22 de marzo, para a igualdade de homes e mulleres establece nos
artigos 23 e 24 o labor do sistema educativo en materia de fomento da igualdade e a integracion

deste principio na politica de educacién.

No ambito autondmico as disposicions normativas que sinalan instrumentos para acadar

unha educacién e formacién en igualdade entre mulleres e homes, son:

Decreto lexislativo 2/2015 do 12 de febreiro no que se aproba o texto refundido das disposicions
legais da Comunidade Autbnoma de Galicia en materia de Igualdade, que nos artigos 17, 18,
22, 23, 24, 25 e 26 nos falan da presenza destes valores de igualdade no curriculo, da
erradicacion de prexuizos nos centros docentes, da inclusion da realidade LGTBI nos
plans de estudos, prevencion de actitudes discriminatorias, divulgacion da realidade LGTBI
entre as ANPA, combater o acoso por motivo de orientacién sexual ou identidade de xénero e

favorecer a visibilidade.

O Decreto 105/2014, do 4 de setembro, polo que se establece o curriculo da Educacién

Primaria na Comunidade Autbnoma de Galicia.

O Decreto 8/2005, do 8 de xaneiro polo que se desenvolve a Lei 4/2011, do 30 de xufio, de
convivencia e participacion da comunidade educativa en materia de convivencia escolar ( DOG

do 27 de xaneiro).

Instrucién do 6 de setembro de 2019 da Direccién Xeral de Educacién, Formacién Profesional e
Innovacion Educativa, para a elaboracion de plans de igualdade no curso 2019/20, nos centros
docentes sostidos con fondos publicos de niveis non universitarios da Conselleria de Educacion,

Universidade e Formacién Profesional.

2. Contextualizacién normativa e do centro.

O Equipo directivo en colaboracion co Departamento de Orientacion e xunto co claustro de
mestres/as plantexamos un Proxecto Educativo (Plan de Convivencia, Normas de Organizacion
e Funcionamento, Programacién Xeral...) centrado na necesidade de educar na igualdade de
sexos e oportunidades, tal e como esixe e recolle a lei educativa que nos regula, asi como

a propia Constitucion.

A inclusion da coeducacion e a convivencia no curriculo apdiase en argumentos legais e por
razons de tipo social. Por iso 0 noso proxecto fundaméntase no marco legal vixente, aludindo
a aquela normativa que contempla a coeducacién como un alicerce fundamental na nosa

sociedade.

Coa elaboracién deste proxecto no centro pretendemos dar continuidade as actuacions
realizadas no mesmo e encaminadas fundamentalmente a consecucién desa desexable

“lgualdade’

3. Andlise da situacién do Centro.

Para poder valorar a situacién do centro en materia de igualdade necesitamos evaluar o
contexto no que se vai a aplicar, con obxecto de cofiecer a realidade e a partir de ai, plantexarse
unha serie de metas e obxectivos a acadar e desefnar as estratexias pertinentes para a sua

consecucion.

A través da informacién recollida nunha pequena enquisa, as enquisas informais na asemblea
de Infantil, as charlas dos titores e especialistas cos/as alumnos/as dos niveis de Primaria, asi
como a observacion directa do comportamento do alumnado tanto nos periodos lectivos como
na hora do patio, saidas,...recollemos unha serie de datos moi interesantes a hora de definir o

estado actual do tema que nos ocupa.

Da andlise dos datos, moitas veces subxectivo, fornecidos por estas sinxelas ferramentas de
sondaxe despréndense unha serie de conclusiéns, ainda que sexamos conscientes da sUa

relativa validez estatistica e cientifica.

6

O estudo sustentouse en catro alicerces basicos:

- As profesiéns e o sexo dos que as desempefnan

No referente aos labores do fogar en Educacion Infantil e Primaria non se observan grandes
desigualdades de xénero. Por exemplo, cando se lles preguntou polas profesiéns que lles
gustaria desempenfar, hai nenos e nenas que coinciden en querer ser mestres/as, policias,
veterinarios/as, xornalistas...e atopamos nenas que queren ter as profesiéon do seu pai e nenos
que queren a profesidn sa sua nai. Non asocian, polo xeral, certas profesidons con un sexo de

forma exclusiva.

- O concepto de labor de fogar e a sua asociacién cun determinado sexo.

En Eduacién Infantil constatase,en canto & realizacion dos labores do fogar, diferenzas de

xénero; a parte feminina das familias é a que mais tarefas domésticas realiza.

En Educacién Primaria o alumnado asocia, practicamente, de forma igualitaria a homes e
mulleres para realizar determinadas tarefas (cocifiar, compras...) mentres que outras séguense

a relacionar maioritariamente con mulleres (limpeza en xeral da casa, acompafar ao médico...).

- A practica de distintos xogos:

En canto & practica de xogos, os/as alumnos/as de Infantil non amosan un rumbo sexista na
sUa practica; pero a medida que se avanza nos distintos niveis de primaria obsérvase unha
clara preferencia por actividades ludicas que tradicionalmente se asociaron a un determinado

Sexo.

- Reuniéns titores- familias:

En relacibn & asistencia dos proxenitores as reunions peridédicas cos/as titores/as ou
relacionadas coa oferta complementaria do centro, observamos que de xeito maioritario son as

nais as que acoden a este tipo de reunion.

Compre sinalar que na realidade actual do noso centro o alumnado con necesidade especifica
de apoio educativo (NEAE) ou cun certo nivel de vulnerabilidade polo grao de inclusién do

mesmo son na sta maioria varéns.

Nesta lina, a comunidade educativa esta comprometida na superaciéon das barreiras para a
participacion e a aprendizaxe de todo o alumnado e pofer todos os esforzos en superar as
limitacibns do centro & hora de atender a diversidade. Potenciando a aprendizaxe e a
participacion de todos os alumnos e alumnas en especial daqueles que se atopan en situacion
de vulnerabilidade e por tanto en risco de exclusion.

4. Obxectivos coeducativos desenvoltos a través do plan en canto aos seguintes temas:

4.1. Promocion da igualdade de oportunidades entre mulleres e homes.
e Fomentar o uso da linguaxe non sexista.

e Garantir a participacion equitativa nas actividades da aula, utilizando textos e

material didactico que non xeren estereotipos.

e Invitar a profesionais do mesmo ambito e de ambos sexos para que compartan as
slias experiencias.

o Recofiecer e realzar as diferenzas individuais e grupais, motivando de igual maneira
cara o éxito.

e Potenciar o uso igualitario dos espazos (aulas, patio...), asi como a participacion
equitativa nas actividades curriculares.

e Potenciar as actividades non sexistas e sen estereotipos de xénero.

e Fomentar a participacion do alumnado na organizacion e o desenvolvemento das
tarefas levadas a cabo na clase; asi como aquelas que lles sexan propostas na casa.
e Fomentar a autonomia do alumnado, tanto na casa como no entorno escolar, de

modo que sexan capaces de realizar tarefas cotias, evitando desigualdades.

4.2. Prevencién, deteccion e intervencién en caso de violencia de xénero.

e Empregar material de lectura que trate temas de xénero, ofreza unha imaxe positiva
do home, realizando roles tradicionalmente femininos e viceversa.

e Falar da importancia da muller ao longo da historia, facendo fincapé nas mulleres
galegas, as suas aportacions e a situacion que vivian naquel momento.

e Tratar de favorecer a resolucion de conflitos por diferenzas de xénero sobre todo a
través do didlogo e eliminar calquera estereotipo de xénero educando na
diversidade.

4.3. Promocién do respecto pola diversidade afectivo-sexual.

Evitar a discriminacién do alumnado por cuestibn de sexo, orientacion sexual,

identidade de xénero nesta etapa e noutras posteriores, educando na tolerancia.

e Promover a igualdade e o respecto cara as persoas que presentan diferente

orientacion sexual ou identidade de xénero propia.

e Desenvolver unha proposta didactica para tratar a diversidade afectivo-sexual en
primaria.
e Lograr un ambiente de convivencia que se base nun concepto de cidadania

democratica e responsable que rexeite as discriminacions.
4.4, Prevencion, deteccion e intervencion en casos de LGBTIfobia.

e Establecer actividades de formacion para os profesionais docentes.
e Fomentar a reflexién sobre os roles de xénero.

e Previr actitudes ou comportamentos que fomenten a LGBTIfobia.

5. Medidas concretas de actuacién nos seguintes ambitos.

5.1. Organizacion do Centro.

O equipo de ‘“igualdade” do noso centro esta formado por todo o claustro de profesores,
por considerar que este é un tema no que todos/as debemos estar involucrados, xa que,

sera un aspecto fundamental na formacién persoal dos/as nosos/as alumnos/as.

A persoa responsable de impulsar medidas educativas que fomenten a
igualdade real e efectiva entre homes e mulleres (Art. 126.2 da LOE) dentro do conselllo escolar

sera Carlos Sastre de Vicente (mestre de 6° de Educacién primaria).

O equipo reunirase periédicamente para tratar, organizar e programar as distintas actividades
que se leven a cabo nos distintos trimestres relacionadas con este tema e nas que todo o

claustro e alumnado colabora e participa. As decisions seran consensuadas entre todos/as.

Nesta lifa, ao longo de curso realizaremos unha serie de actividades arredor das datas
coeducativas seguintes:

» 20 novembro: Dia Internacional dos Dereitos da Infancia.

» 25 novembro: Dia Internacional contra a violencia de Xenero.
» 10 decembro: Dia Internacional dos Dereitos Humanos.

» 30 xaneiro: Dia da Paz.

» 8 marzo: Dia da Muller Traballadora.

> 2 de maio Dia Internacional contra o Acoso Escolar.

Ademais de tratar a Igualdade como un valor intrinseco ao curriculo a través das competencias
clave, é dicir, que se trate de forma natural en todas as areas e materias; propofiemos, de forma
paralela, a realizacion dunha serie de actividades que engloben a todos as etapas, e niveis do

centro. Entre elas cabe destacar:

Lecturas de contos tradicionais analizando de forma critica os roles establecidos. A
partir de aqui, elaborar contos onde se invirtan estes roles.

Recibir charlas e/ou (de acordo coa idade do alumnado) realizar traballos sobre
mulleres que destacaron en ambitos que tradicionalmente non se consideraron como
propios: premios Nobel na area das ciencias puras, deportes de alta competicion,
xadrez, politica, economia...

Analise critica da publicidade en television por ser o medio mais empregado polo

alumnado até o momento.
Examinar de forma critica as letras da discografia moderna.
Realizar talleres, promovidos pola ANPA Herrerias, que fomenten a igualdade de

oportunidades de homes e mulleres e a non discriminacién de sexos.

Integrar a xeneralidade do alumnado en todo tipo de xogos, tanto no recreo como nas
clases de Educacion Fisica, independentemente do seu rumbo sexista tradicional.
Expofier noticias, traballos, ideas, fotos... relacionados coa Igualdade.

Visionado de peliculas que incidan na inxustiza da desigualdade entre homes e
mulleres.

Recunchos en Infantil (a casifia, construcions...).

Reparto de tarefas independentemente do sexo do alumnado: axudar a trasladar o
material e o mobiliario para a realizacion de actividades de todo tipo, limpeza da clase
tras unha festa ou celebracion, decoraciébn da aula ou os espazos comulns para

distintos acontecementos...

As familias representan o ndcleo vertebrador de toda educacion xa que son elas as que

transmiten, en dltima instancia, todos os valores que desenvolvera no futuro o alumnado.

Por iso, consideramos esencial inculcarlles a necesidade de complementar as actuacions

propostas desde a escola e que, cos seus exemplos diarios, colaboremos na consecucion da

igualdade efectiva entre mulleres e homes. Neste sentido, propofiemos as seguintes

actividades:

R/
A X4

Establecer os mesmos dereitos para os seus fillos e fillas.

% Insistir en que as tarefas da casa sexan compartidas por igual entre os nenos e
as nenas.
% Permitir que os seus fillos, independentemente do seu sexo, tefan as afecciéns que
desexen e escollan os traballos que lles gusten.

% Non usar oracidns que reproduzan estereotipos sexistas.

% Falar con respecto e agarimo das tarefas que desempefaron e realizan as mulleres da
familia, debido a que entregaron parte do seu tempo e enerxia ao coidado das demais

persoas.

5.2.Eliminacion dos estereotipos de xénero na transmision dos valores e dos saberes.

Acciéns en relacién a actuaciéns no centro.

* Analise, desde a perspectiva de xénero, dos materiais curriculares, especialmente dos
libros de texto.

* Uso dunha linguaxe non sexista na oralidade da nosa practica educativa, nos recursos
didacticos que ofrecemos na aula, nas informaciéns que mandamos as familias, etc.

* Revision das concrecions curriculares das areas, para incluir a perspectiva de xénero en
todas as materias. Cémpre realizar para iso unha procura de mulleres relevantes na materia,
causas, motivos polos que foron invisibilizadas até o de agora, datos, estatisticas....

* Analise de estereotipos sexistas, incidindo na sensibilizacion sobre a perda que conleva
unha socializacion non igualitaria e promovendo actuacions que supofan a ruptura cos roles
de feminidade ou masculinidade a través das practicas educativas.

* Desefio de actividades complementarias ou extraescolares en gran grupo que reforcen os
contidos curriculares; por exemplo, visitas a monumentos atendendo aos espazos

femininos, visitas a exposicions especificas, cineforum, certames literarios,...

Acciéns en relacién a actuacions coas familias.

* Informar as familias do Plan de Igualdade e pedir a sua colaboracion no mesmo.

* Inclusién na reunién que no primeiro trimestre tefien os/as titores ou titoras coas familias

dun apartado con informacion concreta das actividades que o centro vai realizar en relacion

coa igualdade desde a perspectiva de xénero. Nesta reunion é importante dar unha
xustificaciébn da necesidade de colaboracion entre familias e centro educativo. Tratariase de
dar unha explicacion moi breve sobre a sGa importancia para a transmision de valores, e en
concreto, as repercusidns negativas que esta a ter para a socializacién de fillos e fillas os
estereotipos sexistas.

5.3. Xestioén dos espazos, dos recursos e das oportunidades de realizaciéon vocacional de xeito
inclusivo:

Xestionaremos as actividades e a ocupacion do patio para favorecer a inclusién. Cando
realicemos xogos ou actividades para todo o centro, por exemplo Samain, magosto, Nadal...
buscaremos mellorar as relacions sociais a través do xogo, evitando posibles situacions
conflictivas que poidan xurdir entre o alumnado, especialmente o acoso escolar.

A través do xogo, a meirande parte deles cooperativos, pretendemos potenciar valores de
respecto e solidariedade, adaptando as actividades, en caso de que fora necesario, para que

todo o alumnado participe sen que a idade ou o0 sexo poidan ser un impedimento.

Asemade, potenciaranse lecturas coeducativas a través da biblioteca escolar, asi como xogos
coeducativos que fomenten metodoloxias activas participativas e cooperativas mediante a

corresponsabilidade na realizacion das tarefas.

Nesta lifia, promoverase a prevencion ante a discriminacion por razén de sexo, xénero ou
orientacidbn sexual dende o ambito da orientacién educativa e vocacional. Realizaremos
actividades diversas en todas as etapas e cursos que fagan concienciar aos/as alumnos/as do
dereito e da liberdade a hora de elixir de forma independiente que ser de maiores, sen que
factores como o xénero ou a raza puidesen condicionar tal decision. (Este obxectivo xira arredor
da importancia de poder elixir a profesion que se desexe, sen que o criterio de eleccion estea
influido polo feito de que algunhas profesiéns fosen tradicionalmente desenvolvidas mais por
homes que por mulleres).

Promoveremos a realizacion de actividades en espazos, como por exemplo a aula de

informatica, compartindo os ordenadores por parellas mixtas.

5.4. Inclusién dos valores coeducativos na xestion da convivencia escolar.

Unha das nosas prioridades € elixir valores que nos acheguen benestar e traballar para
aplicalos nas nosas relacions, evitando normalizar os malos tratos e é por iso un dos nosos
obxectivos, tratar de promover o respecto e bo trato entre homes e mulleres, afastar a xerarquia
e desigualdade, e o valor do masculino por riba do feminino. Valores negativos que se
transmiten a través da familia, a escola, os medios de comunicacion... Trataremos de paliar esa
normalizacion da agresién, murmuracién ou insulto a través da negociacién e o dialogo que
substitien a imposicion e o sometemento promovendo a equidade e utilizando as
particularidades de cada cal coma fontes de enriquecemento, cambiando os valores de loita,
pelexa, desconfianza, imposicion, dominacion ou sometemento polos de solidariedade,

cooperacion, negociacion, didlogo e a discusion creativa.

Buscaremos que no noso centro cada un atope o seu lugar, se sinta util e colabore no benestar
colectivo co fin de que se sintan parte dun proxecto comun para crear unha sociedade mellor,
mais xusta e equitativa, e para mellorar o planeta, coidandonos e coidandoo. Por todo iso,
xeraremos autonomia, capacidade de compartir, aprender a discutir e negociar, ser tolerante
e respectuoso/a cun/unha mesmo/a, xestionar o autocoidado, coidar aos demais, a contorna
e tratarse ben.

Teremos en conta que o xénero condiciona os roles, as posibilidades, as accions, o aspecto
fisico e a expresion da sexualidade das persoas. A actitude que os profesionais da educacion,
pais e nais adoptemos ante a diversidade afectivo-sexual serd unha das cuestidbns mais
relevantes para conseguir que as/os nenas/os, as/os mozas/os, sexan felices, e que se
sintan a gusto consigo mesmos. Esa actitude, en boa medida, pode evitar que escondan a sta
condicién por medo a ser rexeitados, discriminados e mesmo agredidos. Sabemos que, a pesar
da existencia de leis para evitar a discriminacion e para propiciar a igualdade e o respecto ante

a diversidade sexual, o certo son as realidades que ainda viven moitas/os mozas/os.

E primordial educar na diversidade afectivo-sexual desde a familia asi como educar a favor

da igualdade de valor e contra a violencia por motivos de orientacion sexual e identidade de

Xénero e, por iso actuaremos como recurso de apoio para pais e nais, que busquen reflexionar
acerca da igualdade de valor, a orientacion sexual, a identidade de xénero e a violencia, que en
ocasions danse por estes motivos. Asi mesmo, sera relevante concienciar acerca da
necesidade da implicacion das familias na educacién a favor da igualdade de valor e contra

a violencia por motivos de orientacion sexual e identidade de xénero.

Para romper coa socializacion de xénero hai que promover metodoloxias activas,
participativas e cooperativas, promover xogos e traballos cooperativos entre nenos/as no centro,
no mantemento da aula, na participacibn nos xogos € no deporte, no recreo compartindo

espazos, tarefas, responsabilidades e oportunidades.

Amosar aos/as nenos e nenas outra forma de xogar e relacionarse a través dos xogos
cooperativos, coeducativos facilitara o proceso de cambio de mentalidade nos espazos de
socializacion, os espazos onde aprendemos a construir a nosa identidade de xénero
transformando o que tradicionalmente foron aprendidos de acordo cos roles e valores que
socialmente se adxudican e que nos cargan de estereotipos e limitacions. E necesaria a
reflexion e revision, desde un enfoque de xénero, do profesorado e das familias sobre a
necesidade de prestar atencion aos xogos e, en relacion a eles, aos roles de xénero, as
actitudes e ao uso dos espazos mostrando que é posible outra forma de xogar e de
relacionarse, e que para iso é importante que detectemos e corrixamos as condutas sexistas,
xerando hbitos participativos en igualdade. Hai que ter claro que pertencer a un ou outro
sexo, non debe limitar nin os xogos e xoguetes que se elixan, nin as tarefas, nin as eleccions

profesionais, nin a expresion de sentimentos e emocidns.

A escola e a familia traballando en equipo poden chegar moi lonxe no campo da
corresponsabilidade, representando por igual a mulleres e homes levando a cabo tarefas
domésticas. Nos tamén queremos practicar desde a aula “o doméstico” implicando aos/as
nenos/as no traballo doméstico e reforzando nos mais pequenos valores esenciais para a vida
como a autonomia persoal, a autoestima, o traballo en equipo, o respecto, a organizacion, a

responsabilidade, a solidariedade ou o esforzo.

E no reforzo deses valores, os mestres e os pais, como principal espello dos/as nenos/as,

temos un papel fundamental: o exemplo.

% Xacobeo 21-22



Colexio de Educacién Infantil @ Primaria Cidade Vella

3 XU NTA CONSELLERIA DE Ria Ferrerias, 1

e

ey ~iAn | 15001 A CORURA
CULTURA, EDUCACION ORI g thCIB
DE GALICIA | EUNVERSIDADE | 2 cep sdade vlla@ecuxurta ss

http:/www.edu.xunta.gal/centros/ceipcidadevellal

6. Seguemento e avaliacion.

Ao finalizar cada curso escolar, realizarase un estudo sobre o mesmo no centro, elaborando
un informe respecto disto e propofiendo a implementacion dunha serie de medidas

encamifadas & sta mellora, en caso de que fose necesario.

Este apartado recollera o procedemento de avaliacién do funcionamento do presente plan a
través da definicion de indicadores de medida e de instrumentos de avaliacion que evidencien
0s avances coa maior obxectividade posible. Coa finalidade Ultima de establecer propostas de

mellora para vindeiros cursos na procura dos citados obxectivos coeducativos.

Elaborado pola Direccion e a Xefatura do Departamento de Orientacion do centro.

Aprobado polo Consello Escolar o 29 de xufio de 2020.

Asdo.: O Director.

